TAL CUR DE STORIE E DI UN POPUL

Ancje chest, an, o ricuardarin chel 3 di auril dal 1077 che l'inperadér
Rico IV i a dade al patriarcje Sigjeart l'inviestidure ducél, fasint nassi la
«Patrie dal Frilil». Lu fasin pal fat in sé, aromai menat vie dal flum de
storie, e pal significat dal fat, ch’a la di valé ancje in di di vue, tune
suage difarent. Parceche un popul nol € popul se nol a une sé libertat
spiritudl, politiche, culturéal, economiche; se nol € paron de s0 tiere e dal
so avigni.

Lu fasin a Vencon, la sitadine miedeval che je il spieli plui stralusint di
ché Ete di mieg che a fat di telar storic ai lusors de nestre Patrie. A
Vencon ogni clap al e storie; ancje lis maseriis € an un |6r lengag e une
|6r significazion.

Lu fasin tal decin dal taramot. La sielte di Vencon e a vol{t jessi ancje
un at di ricognossince a di chest pais ch’al a sav(t e vol(t riscja di resta
disfigurat par sinpri pitost di tornd su cem(t che Ilu volevin cheétris,
come sgnacat in muse a di une int che a dirit di cressi insieme cu lis sbs
cjasis, cu lis s6s contradis, cul so mumssipi e cul so domo. Onor, duncje,
‘e int di Vencon che a sielte la strade plui grivie e plui periculose e tun
cert sens ancje odiose: ché de libertat e de dignitat. A rivaran dopo di
cheatris, ma a varan un pais patit e vuadagnat e ancje 16r lu gjoldaran
di plui.

Chest an la nestre fieste nazional nus a costat ancje a n6 cetant. O vin
vol(t fale instes par no cedi al ricat di cualchidun ch’al volares difindi lis
minorancis cui stes sistemis des majorancis. Ma la prepotense, se e jé
orende tun grant, tun picul e fas spessie e ddl.

S’o crodin che la diviersitat e jé une ricjece e I'uniche strade par cressi,
o vin di rispieta lis regulis dal zlc, tune forme di pluralisin la che duc’ a
fasin la 16r part e a dan il 16r contribQt. Il Frilil e la s6 storie a son
nestris, di duc’.

Il cjatasi a Vencon e jé partant une sielte di rispiet pe storie, di riguart
pe int e di autentiche autonomie. E se la lezion nus servissara a duc’ par
jessi plui rispietds de diviersitat e par svinidri ogni lidris di prepotense e
di monopoli, chest al sara veramentri il nestri plui biel tre di avril. Pal
rest, ognun ch’al rispuindi cu la s6 cussiense.

